Nafarroako Parlamentuko Mahaiak, 2013ko maiatzaren 13an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Amaya Zarranz Errea andreak aurkezturiko mozioa, zeinaren bidez Nafarroako Gobernua premiatzen baita “Alfredo Landa” izena eman diezaion Baluarteko areto nagusiari.

2. Nafarroako Parlamentuko Aldizkari Ofizialean argitara dadin agintzea.

3. Mozioa Osoko Bilkuran eztabaidatzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2013ko maiatzaren 13an

Lehendakaria: Alberto Catalán Higueras

MOZIOAREN TESTUA

Nafarroako Parlamentuko Parlamentu-talde Popularreko foru parlamentari Amaya Zarranz Errea andreak, Legebiltzarreko Erregelamenduan ezarritakoaren babesean, Baluarteko areto nagusiari Alfredo Landa aktorearen izena jartzeari buruzko mozio hau aurkeztu du, Osoko Bilkuran eztabaidatzeko eta onesteko.

1933an Iruñean jaiotako Alfredo Landaren heriotzak berriro jarri du agerian bere ibilbidea kulturaren munduan eta, bereziki, Espainiako zinearen historiari eta garapenari hark eginiko ekarpenaren garrantzia.

Ibilbide horrek esparru askotan jaso du aitortza, besteak beste, honakoak:

– Madrilgo Komunitatearen Urrezko Domina.

– Espainiako Zine Akademiaren Ohorezko Goya Saria, bere karrera osoaren aitortza gisa.

– Nafarroako Kulturaren Vianako Printzea Saria, 2008an.

Hori guztia dela eta, Parlamentuak Nafarroako Gobernua premiatzen du “Alfredo Landa” izena eman diezaion Baluarte-Biltzar jauregi eta auditorioko areto nagusiari.

Iruñean, 2013ko maiatzaren 9an

Foru parlamentaria: Amaya Zarranz Errea

